Утенова Алия Онболсыновна
МКҚК «Болашақ» балабақшасы, 
І санатты тәрбиеші
[bookmark: _GoBack]Маңғыстау облысы, 
Қарақия ауданы, Құрық селосы

Отбасы – бақыт мекені
Білім беру саласы: «Коммуникация»
Ұйымдастырылған оқу қызметі: «Сөйлеуді дамыту», «Көркем әдебиет»
Мақсаты: Балаларға отбасы туралы түсінік беру, өз жанұясы туралы әңгімелеуге үйрету. Ойын арқылы есте сақтау қабілетін, қарым қатынас дағдыларын дамыту. Отбасына деген сүйіспеншілікке тәрбиелеу. Үй жануарлар туралы білімдерін бекітіп, берер пайдасын еске түсіру, дыбыстату. Сахналауға баулу.
Әдістері: Шаттық шеңбер, әңгімелеу, жұмбақ, тақпақ айту, ойын, сұрақ-жауап,  
Көрнекілік: Слайд,  дидактикалық ойынның үлестірме материалдары.
		Түйе, бота, ит, мысық, лақ, қозы, ара, көбелек маскалары.

	Әрекет кезеңі
	Тәрбиешінің іс-әрекеті
	Балалардың іс-әрекеті

	Мотива
циялық қозғау
шы
	Үш тілде амандасуды ұйымдастырады

Алтын таңның шуағы.
Бақыт үшін туады.
Қайырлы күн достарым.
Алтын күнің шуағы!

	Саламатсыздар ма!
Здраствуйте!
Good-morning, teacher!
Үш тілде амандасады.
Шеңберде барлығы бірге айтады.

	Іздену ұйымдастырушы
	1-слайд: Ұйымдастырылған оқу қызметінің тақырыбы «Отбасы бақыт мекені» деп таныстырады.

   
“Отбасы бақыт мекені”



2-слайд: Тақтада күннің бейнесін бұлттар жауып алған, сол күннің шуағы ашылу үшін, бізге сұрақтар қойылып тұр.



Балалар, қазір жылдың қай мезгілі?
1. Көктем жыл мезгілінде неше ай бар?
2. Көктем айларын ата?
3. Көктемнің ерекшелігін әңгімелеп бер. 

Күннің беті ашылып, бізге нұрын шашты.
. [image: D:\Desktop\кун.jpg]

3-слайд: Томар ағашын таныстырады.


(Жерде томар жатады)
-Балалар, қараңдаршы, томар бұл томарды біз аттай алмаймыз, себебі ол үлкен, сондықтан бізге жұмбақ жасырған, сол жұмбақты шешсек томар ашылады.
Жұмбақ:
Онсыз қызық жоқ маған,
Онсыз бақыт жоқ маған.
Ол әр баланың панасы,
Ол не екен, балалар?
(Отбасы)

Әрі қарай жүріп, әндетеді;
Бас бармағым – әкем,
Балан үйрек – апам,
Ортан терек – ағам, 
Шылдыр шүмек – мен,
Титтей бөбек – сен.

4-слайд: «Шаңырақ» тапсырмасымен таныстырады. Жұмбақ жасырынған әр уығында.


1. Жұмбақ:
Ол өте мейірімді, ақ шашты, көзінің айналасында ұсақ әжімдері бар, дәмді тағамдар, тәтті нандар пісіреді, сендерге жылы қолғап тоқиды, ұйықтар алдында ән немесе ертегі айтып береді. Бұл кім?
(Әже)

Әже шығады, шаңырақ астында бір уығынан ұстап тұра қалады.

Тақпақ; Кәусар. Інжу:
Әжемдей данадан,
Ертекке қанамын.
Шақырса даладан
Жүгіріп барамын.

2. Жұмбақ:

Кітапты көп оқитын, немерелерін жақсы көреді, ақ сақалды, кісіні кім дейміз.
(Ата)

Ата шығады, шаңырақ астында бір уығынан ұстап тұра қалады.

Тақпақ; Аружан, Әдия:

Айтады ертек жан атам,
Ақ сақалы салалап,
Құмарымды тарқатам.
Жер мен көкті аралап.

3. Жұмбақ:
Өзі салмақты байсалды, бос уақытын балалармен өткізгенді жақсы көреді. Циркке, саябаққа апарады, отбасын қорғаушы, сақтаушы ол кім?
(Әке)

Әке шығады, шаңырақ астында бір уығынан ұстап тұра қалады

Тақпақ: Әмір. Мирас:
Атам айтса «Ұлым» деп,
Әжем айтар «Күнім» деп,
Екеуінен қаймығып,
Айтады әкесі «Інім» деп.

4. Жұмбақ:
Ол өте мейірімді ақ шашты, 
Балалар, сендерді жақсы көретін, сүйікті адам кім?
(Ана)
Ана шығады, шаңырақ астында бір уығынан ұстап тұра қалады.

Тақпақ: Сымбат, Әсемай

Баланың да тірегі,
Ананың да тірегі.
Шаншымасын ешқашан
Аналардың жүрегі.

-Балалар, қараңдаршы, отбасы мүшелері пайда болды. Ал енді осы отбасы мүшелерін дастархан басына апарып отырғызайық.

1. «Дұрыс орналастыр»
мақсаты: Отбасы мүшелерін – атасын төрге, әкесін атасының сол жағына отырғызу, немере баласын атасынының сол жағына қарай, әкесінің қасына, Әжесі, атасының сол жағына қарай немересінің қасына отырғызу. Анасын, атасының сол жағынан Әжесінің қасына отырып шай құяды. Ал немере қызын атасының оң жағынан отырғызу.

Барлығын отырғызып болған соң балалар қонаққа барып, жайғасып отырады.

Ата:
· Балалар, сіздерге көп рахмет, мен сендерге  екі, үш ойын дайындаған болатынмын.
Қазір сіздерге суреттер таратылып беріледі.

Ойын: «Неге теңеймін?»
мақсаты: Балаларға күннің, айдың, бұлттың, алманың, гүлдің суреттері таратылып беріледі. Балаларға «Анаңды кімге теңейсің?» деп сұрағанда, қолдарындағы суреттің біреуін көтереді. Сол сияқты «Атаңды кімге теңейсің?», «Әкеңді кімге теңейсің?», «Әжеңді кімге теңейсің?», «Ініңді немесе қарындасыңды кімге теңейсің?». 
	
-Балалар, кім бізге өзінің отбасы туралы айтқысы келеді?
-Балалар, сендерді ата-әжелерің қандай сөздермен еркелетеді?  

Сендерді ата-әжелерің жақсы көріп, сүйкімді жануарлардың аттарымен еркелетеді екен, қандай тамаша!

«Сиқырлы қап». Мақсаты: Үй жануарларын ажырата бәлуге үйрету.
Шарты: Үй жануарлар бейнесін таңдап алып, атын атап, төлдерін атап, адамға берер пайдасын айтып, жүнінен, сүтінен алынатын заттарды атау.

Сахналау: «Анасын іздеген бота»
Ерте, ерте, ертеде, Боталы түйе болыпты, бір күні жайылып жүріп, анасы ағаш қасында жем жеп жатқанда, бота гүлдерге қонып жүрген әдемі көбелекті көріп қуа жөнеледі. Қуып жүріп анасынан адасып қалады. Анасын іздеп келе жатқанда алдынан мысық кездеседі:
Бота;
- Мысық менің анамды көрдің бе?
Мысық;  -Жоқ, көрмедім, жүр бірге іздейміз.

Бота:  - Қошақан, менің анамды көрдің бе?

Қошақан: -Жоқ көрмедім, жүр бірге іздейміз.

Бота: - Лақ, менің анамды көрдің бе?

Лақ: -Жоқ көрмедім, жүр бірге іздейміз.

Бота: - Ит, менің анамды көрдің бе?
Ит: -Аф-аф-аф,
Атым менің Саққұлақ,
Жүрмеймін тек шапқылап, жүр анаңды тауып берейін.
Сөйтіп Саққұлақ Ботаның анасын тауып береді.
Бота: -Анашым
Түйе: -Қайда жоқ болып кеттің, меннен қатты алыстама, қасымда бол.
Бота: -Жарайды, анашым.

-Балалар, қараңдарды, ағаштағы жапырақтар жерге түсіп қалыпты. Бұл ағашта мақал-мәтелдерді жалғастырып айтсақ, жапырақтарды орнына орналастыруымызға болады екен.

Мақал-мәтел:

1. Інісі бардың тынысы бар,
Ағасы бардың жағасы бар.

2. Апасының киген тонын
Сіңілісі де киер.

3. Қазаны басқаның  қайғысы басқа
4. 
5. «Сіз», «біз»-деген жылы сөз,
Ағайынға жарасар.

6. Ине өткен жерден
Жіп өтер.

7. Атаның көңілі бала да,
Баланың көңілі далада.

8. Балалы үйдің
Ұрлығы жатпас

9. Жалғыз түйе бақырауық.
Жалғыз бала жылауық. 
	Мұқият тыңдайды.









Қызығушылық танытады.

Толық жауап береді.











Қызығушылық танытады.

Жауап береді.






Бірге айтады.













Жауап береді.




Кәусар, Інжу.






Жауап береді.







Аружан, Әдия.








Жауап береді.








Әмір, Мирас









Жауап береді.





Сымбат, Әсемай








Әр пішінге ұқсас заттарды дұрыс тауып, сызық арқылы байланыстырады.




















Мұқият тыңдайды.
Қолындағы берілген суреттерді көтеріп, жауап береді.


1. Бала
Менің отбасымда төрт адам бар. Бұл әжем – зейнеткер. Әке-анам жұмыс істейді. Анам - мектепте мұғалім. Әкем - жүргізуші. Менің ағам  -оқушы. Ал мен балабақшаға барамын.

2. Бала.
Менің отбасымда әке-анам, ағам, бөпем және мен бармын. Ата-әжем ауылда тұрады. Жазда оларға барып тұрамыз.

3-бала

Менің отбасымда Анам-әкем және мен бармын. Кішкентай інім, немесе сіңлім болсын деп армандаймын. Ал ата-әжем Ақтауда тұрады. Біз бәріміз татумыз.

Ботақаным, қошақаным, лағым, қозым, момоқаным.



Қызыға ойнайды.

Бота-Кәусар,

Мысық-Аружан,

Қошақан-Жаннұр,


Лақ-Әмір,

Ит-Нұртас.
Түйе-Сымбат.



	Рефлекциялық коррекциялаушы
	Біз бүгін өзімізге ең жақын, ең қымбат отбасымыз туралы әңгімеледік. Біз оларды жақсы көруді, сыйлауды үйрендік. Отбасы ең жақын адамдардың ошағы екенін  білдік. Ойындар ойнадық. Бүгінгі ұйымдастырылған оқу қызметіне жақсы қатыстыңыздар.

-Балалар, біз нені көрдік?
-Қандай жұмбақтар шештік?
-Дастархан басына кімдерді орналастырдық?
-Кімдер туралы әңгімелестік?
-Үй жануарлардың адамға қандай пайдасы бар екен?
-Қандай ертегі сахналадық?
-Мақал-мәтелдерді есімізге түсірейік.

Ән: «Достық»

	Толық, нақты, ашық жауап береді.



Күтілетін нәтиже:
Білуі керек: Ата, әже-отбасы тірегі. Оларды сыйлау керек. Ертегі кейіпкерлерін, сахналау, Отбасы мүшелерін заттарға теңей білу. Үй жануарлардың адамға берер пайдасы, одан алынатын зат, тағамдарды ажырата білу. Отбасы туралы мақалдарды жалғастыру.

Баланың қолынан келеді: Отбасы мүшелерін толық біледі, ертегі кейіпкерлерін танып, сахналай алады. Жылулықпен отбасы мүшелерін заттарға теңей алады. Үй жануарлардың адамға берер пайдасын біліп, олардан не алынатынын біледі. Отбасы туралы мақал-мәтелдерді жалғастырып айта алады. Біздің кішкентай жүрегіміз бәрін жақсы көреді.

